ՏԵՂԵԿԱՆՔ - ՀԻՄՆԱՎՈՐՈՒՄ

Թալին համայնքի ավագանու քննարկմանը ներկայացվող  որոշման նախագիծը  մշակվել է «Տեղական ինքնակառավարման մասին » ՀՀ օրենքի 18-րդ հոդվածի 1-ին մասի 21-րդ կետով սահմանված կարգավորումների համատեքստում, հիմք ընդունելով «Կայուն սոցիալ-տնտեսական զարգացում և կրթություն ԼԱԲ» ՀԿ-ի 12․11․2025 թվականի N 056/5140 գրությունը, հաշվի առնելով համայնքի ղեկավարի առաջարկությունը․
Իրավական ակտի ընդունման նպատակը և կարգավորման անհրաժեշտությունը։
Նախագծի նպատակն է ապահովել համայնքի կայուն սոցիալ-տնտեսական և կրթամշակութային զարգացումը՝ հիմնվելով տեղական ռեսուրսների արդյունավետ օգտագործման, համայնքային մասնակցության և երիտասարդության ներուժի ակտիվացման վրա։
Ծրագիրը ուղղված է համայնքի սոցիալական կայունության, կրթական միջավայրի արդիականացման, մշակութային ժառանգության պահպանման և տնտեսական ակտիվության խթանմանը։ Ակնկալվում է ստեղծել պայմաններ բնակչության բարեկեցության բարձրացման, երիտասարդների մասնագիտական զարգացման և համայնքային կառավարման թափանցիկության ամրապնդման համար։
Ելնելով վերոգրյալից համայնքի ավագանու քննարկմանն է ներկայացվում «Կայուն սոցիալ-տնտեսական զարգացում և կրթություն ԼԱԲ» հասարակական կազմակերպությանը անհատույց օգտագործմամբ տարածք տրամադրելու վերաբերյալ ավագանու որոշման նախագիծը։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն առաջացնում է այլ իրավական ակտերի ընդունում։ 
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
Նախագծի ընդունումն առաջացնում է կոմունալ բնույթի ոչ էական ծախսեր։
Նախագծով առաջարկվող կարգավորումների բնույթն ու նպատակը
Նախագիծը կրում է անհատական բնույթ, քանի որ վերաբերում է միայն դրանում  նշված կազմակերպությանը։ 
1. Սոցիալական ուղղություն
· Բնակչության սոցիալական պաշտպանության, առողջապահական և հոգեբանական աջակցության ծրագրերի իրականացում։
· Համայնքային ակտիվության խթանում՝ կամավորական սկզբունքով։
2. Կրթամշակութային ուղղություն
· Երիտասարդների և աշակերտների մասնակցությունը կրթական, մշակութային և բնապահպանական նախագծերում։
· Երիտասարդների օգտին կրթական, հասարակական, մշակութային և այլ գործունեությունների ընդլայնում։ 
3. Տնտեսական զարգացման ուղղություն
· Բնակչության սոցիալ-տնտեսական վիճակի բարելավում։
· Երիտասարդների մրցունակության բարձրացում  աշխատաշուկայում ինչպես նաև նրանց մասնագիտական կողմնորոշման աջակցություն։
· Շահառուների ձեռնարկատիրական գիտելիքների զարգացման և դրանց իրականացման աջակցություն։
· Երիտասարդների և պատանիների իրավագիտակցության մակարդակի բարձրացում և որոշում կայացնողների հետ երկխոսության ամրապնդում։
Իրավական ակտի կիրառման դեպքում ակնկալվող արդյունքները
· Թալին համայնքում սոցիալական և տնտեսական կայունության բարձրացում։
· Երիտասարդների և բնակչության ներգրավվածության աճ համայնքային կառավարման և զարգացման գործընթացներում։
· Կրթության և մշակույթի ոլորտների ակտիվացում, ինովացիոն մեթոդների կիրառում։

